SALMIKSIT
Kambren emä ja esä,

rästän pääsuksepesä,

ussaian jälgi üits rodu-

siande omgi mu kodu.

Kes lämmes kütt köögi,

tuu lavva pääl söögi?

Kes om küll temä?

No iki su oma emä.

Kes tege tüüd ja vaiva näge,

kel keren rammu, vaimun väge?

Kes külis villä või künd kesä?

No iki siu oolas esä.
Kasus aian üits suur

vana ubinepuu,

egä sügüs sii puu

meile ubinit tuu.

Luum olgu kõllane või lilla,

pruuvi tahas magust villä.

Villä sihen kõva luu-

vällä võta kähku suust!

Arakmarja verevä

puhman uutva latsi.

Aga ku jäät ildas sinä,

om kuldnokk kohe latsin.

Sitikmarjest emä mõist

tetä muusi-mahla,

aga miu arust võis

na kohe panna nahka.

Kuremarju kurg ei süü,

sii ei ole temä tüü,

Kurel kuremarja-aal

om ehen joba reisiplaan.

Piindre pääl üits sirge rivi

emäl kasus purgandisi.

Ku ma kulle äste sõna,

saa lumememmel talve nõna.

Vereväs läits keeduliim-

meil potin olli punapiit.

Mitu tunni emä kiit,

enne ku sai pehmes piit.

Lõhmus kasus aianukan

või sis peris mõtsatukan.

Äitsme korja, kodu vii,

talve neist ju ää saa tii.

Pedäk kasus suurtii veeren,

pedästigun kukeseene.

Allas suvel, allas talve,

pähän lumemütsi valge.

Pedästigun palukit

kasus mitmit miljunit.

Verevä ja aput maiku-

maru ääde jõulu paiku.

Suvi akkas enne jaani,

sõs om kigil tuhat laani.

Lämme päevä, lämme üü,

kige tähtsämb: einätüü.

Enne jõulu akkas tali,

külm om ilm ja tuul om vali.

Lühikse om talve päevä,

latse arva päevä näevä.

Konnakonssert tiigi man,

kassikonssert akne all,

linnukonssert üle maa-

keväd kik na laulma aa.

Sügüs tule omal aal,

latse koolimajja aa,

linnukse kik parve aa,

puie lehe maha aa.

